




















Rendikont = Festa Santa Marija = 1977

DHUL
Bilan¢ tas-sena 1-ohra £M 13.50,2
Gbir bl-envelopes u offerti ohra 343.99,0
Reklami 16.00,0
Gbir mix-Xebbiet 24.00,0
Dhu] Totali £M397.49,2

HRUG
Orkestra £M152.15,0
Trasport 10.00,0
Personnel Barrani = 32:5050
Stampar ta’ Programmi 26.40,0
Funzjonijiet — Kwindi¢ina u Festa ' 15.75,0
Fjuri u Xorb 4.26,0
Organista 13.50,0
Armar fil-Knisja 20.00,0
Daqgg tal-Qniepen 6.00,0
Dawl: Faccata tal-Knisja, Kampnar u Koppla 112.40,0
Hrug Totali £M392.96,0

Bilan¢ ghal din is-sena £M4.53,2.
Kontribuzzjoni mill-Kazin

KGV ghall-Konsum £M7.00,0

Dun Anton Vella
Kappillan



Taghrif Storiku Dwar il-Parrocca

HARSA LEJN L-EWWEL REGISTRU TAL-MAGHMUDIJA
(1599 — 1621)

L-ewwel maghmudija mnizzla fir-Registru hi ta’ iben Gu-
- zeppi u Margarita Bonavia. Saret fis-6 ta’ Jannar 1599. It-tifel
issemma Gandumink. F’dik l-ewwel sena tghammdu erbatax-il
tarbija ohra. Is-sena ta’ wara tghammdu tnax. Fl-1601 hemm
hdax-il maghmudija, sebgha f1-1602 u erbatax f1-1603. Bejn
wiehed u iehor in-numru ta’ maghmudijiet ta’ kull sena sa 1-1621
baga’ ta’ madwar erbatax; biss fis-sena 1609 tghammdu 22 tar-
bija.

Fit-28 ta’ Awissu 1599 insibu l-ewwel tewmin li tghammdu
fil-parroc¢c¢a. Ganmari u Antonju. M’hemmx imnizzel kunjom-
hom. Il-genituri taghhom kienu minn Hal Kirkop. Wiehed jah-
seb li omimhom kienet mill-Imgabba u ngabret ghand ommha
biex tiled. L-ewwel tewmin Imgabbin kienu Dominika u Goa-
nella, ulied Bartolmew u Angelika Magro. Ghammduhom fit-28
ta’ Gunju ta’ 1-1603.

Meta tarbija kienet tkun f’periklu tal-mewt kienet titgham-
med id-dar mill-qabla li tkun ged tghin ’I omm. (Dik il-habta
l-izjed zZewg majjistri mfittxa fl-Imgabba kienu Frangiska
Schembri mill-istess rahal u Margarita Gusman minn Hal Safi.)
Jekk it-tarbija kienet tghix, kienu jehduha l-knisja u l-kappil-
lan jaghmliiha r-rit kollu tas-sagrament, bla ma jaghmmidha.
F’dan il-kaz il-kappillan kien jikteb fir-registru “dlikt biz-zejt
imgaddes’ jew ‘‘ikkatekizzajt u dlikt” minflok “ghammidt”. Il-
parrinu f’cerimonja bhal din kien jissejjah ‘‘il-parrinu tal-Kate-
kizmu.”’

Parrinu kont issib wiehed f'maghmudija u kien ikun ragel.
Aktarx li kien ikun mill-Imgabba. Fl-1599 insibu wiehed imniz-
zel bhala ‘““Mastro Nicola, Francese della citta Valletta.” FI-
1608 fost il-parrinijiet hemm “il-Kavalier Kaptan tas-Siggiewi.”
Sena wara jissemma 1-Kavalier La Matta. F1-1614 insibu bhala
parrinu ‘il Signor dottor D. Gaspare Falsone della citta Vit-
toriosa.” Fl-istess sena l-Kaptan taz-Zurrieq ghamilha ta’ par-
rinu. Il-Kappillan Pace ma nizzilx ismu, imma meta semghu jit-
kellem bil-Malti, gqabad u kiteb “il-Kaptan taz-Zurrieq li jaf
il-Malti.’ :



‘Darba biss jidhirli li hemmm Zzewg parrinijiet f’maghmudija.
Din saret fl-20 ta’ Lulju ta’ 1-1608. Il-parrinijiet kienu Suor
Marianica u 1-Kavalier Fra Rafaele Curti,

Ghall-habta ta’ 1-1619 dahlet id-drawwa 1li t-tarbija tittie-
hed titghammmed fil-parro¢¢a tal-parrinu meta dan ma kienx
-ikun irid jingala’ u jmur l-Imgabba. Il-Kappillan Pace Kkien
jaghti permess bil-miktub biex isir dan. L-ittra kien jaghtiha
lill-missier, u dan kien juriha lill-gassis li jamministra l-magh-
mudija. Wara li jnizzel ismu u meta u fejn saret il-maghmudija,
1-istess gassis kien jibghat lura l-ittra lill-kappillan. Hemm
tliet ittri bhal dawn mehmuza ,fir-registru. Wahda minnhom,
meta ghammdu 1lil Lorenza ‘Cusmano fil-knisja ta’ San Dum-
inku, il-Belt, tghid:

Kull kappillan jew vici-parroku jista’ jghammed it-tifla ta’
Mastru Djonizju <Cusmano, mill-parro¢c¢a tieghi, u mbaghad
nitolbu, jekk joghgbu, jaghmilli nota u jurini li ghammidha hal-
li nkun nista’ nnizzel isimha fir-registru tieghi, biex ’il quddiem,
jekk ikun hemm bzonn, wiehed ikun jaf fejn u meta kienet
mghammadha.

L-ahhar maghmudija mnizzla fl-ewwel registru saret fit-30
ta’ Mejju ta’ 1-1621. Hemm miktub: “Jien, Dun Pietru Pace,

ghammidt 1-Angelika, bint 1-imghallem Marjano u Dianora Agius.
Il-parrinu kien Guzeppi Gallo jogghod l-Imgabba.”

Dun Guzepp Micallef.

MALTA MARBLES LTD
Ghal xoghol ta’ Rham Malti

Innu lil Marija Assunta

(rit.) Hallina ntennulek, Marija
Din l-ghanja 1i ssawret mas-snin,
Irridu nghallmuha ’1 uliedna
Biex biha jsellmulek kull hin!

Int ghextha go galbek
Il-hajja tal-Fidwa,
U galbek intghasret
F’demm Ibnek Mislub,

Ghalhekk qomt sabiha
Mir-ragda tal-gabar,
Rebbieha bhal Ibnek
Mill-mewt u mid-dnub.

(rit.) Hallina ntennulek ...

Miksija bid-dija
Li zzernaq fil-genna,
Imdawwra mill-angli
Ghannejja tas-Sliem,

Titwiezen fuq shaba,
Bhas-silg bajdanija,
Int tlajt gewwa d-difa
Tas-sema bla tmiem.

(rit.) Hallina ntennulek ...

Id-dinja bik tifrah,
Tissieheb ma’ l-angli,
Biex tqieghed fuq rasek
Kuruna ta’ gieh,

U lilek issellem,

Omm Alla Sultana
Moghnija bis-setgha
Ta’ Drieghu rebbieh,

(rit.) Hallina ntennulek ...

Joseph M. Ghigo, S.J.



